X FESTIVAL FOLCLÓRICO INTERNACIONAL

Programa de Actuacións:

16 de xullo: Auditorio do CSCR de Beade (21,00 horas)


Grupo invitado: grupo folclórico do CSCR de Beade.

18
de xullo: Torreiro de festas de Comesaña (21,00 horas)

Grupos invitados: SDFT “os Ventos de Comesaña” e grupo folclórico de Santa Eulalia de Nespereira (Guimaraes-Portugal)

20
de xullo: Auditorio da AVV “Monte da Mina” de Castrelos (21,30 horas)

21
de xullo: zona anexa á AVCD de Lavadores (21,30 horas)


Grupo invitado: Froles Novas de Lavadores.

22
de xullo: Alameda de Matamá (21,30 horas)

ACTO CENTRAL
17 de xullo, ás 22’00 horas, no Teatro-Sala de concertos do Centro Cultural Caixanova. Entrada mediante invitación ata completar aforo.

Pasarrúas do grupo de “dulzaineros” da Federación de Folklore Valenciano.

Sábado, 17 de xullo ás 20'00 h, pola rúa do Príncipe.

Domingo, 18 de xullo ás 12’00 h, pola praza de América. 

Colaboran: CSCR de Beade, SDFT “Os Ventos de Comesaña”, AVV “Monte da Mina” de Castrelos, AVCD de Lavadores e SCD “Atlántida” de Matamá.

GRUPOS PARTICIPANTES

Grupo folclórico “KINGA” (MAYOTTE)

“A illa dos perfumes”

Mayotte forma parte xeograficamente do arquipiélago das Comores, pero a diferencia das outras illas, independentes dende 1975, ela prefiriu permanecer no seo da República francesa. Migalla do imperio colonial, musulmán, Mayotte está dividida en dous illotes: Gran Terra e Pequena Terra. De orixe volcánica e cuberta dunha vexetación exuberante, posúe a sedución das illas do sol. Protexidos, os seus arrecifes encóntranse entre os máis espectaculares do mundo. Á beira da lagoa, na auga, as chozas con teitos de chapa amparan unha vida docemente adurmiñada.


Se a vemos máis cerca, a illa conta con 82.000 habitantes. Unha barca, o “Pulso” une á pequena e á grande illa cada media hora. A bordo, o lugar esencial déixaselle ás piñas de plátanos, aos sacos de arroz ou de cemento, ás veces mesmo a un cebú que acostaron sobre unha ponte. Un cuarto de hora de travesía sobre un barco que cheira a graxa, a sándalo e a suor. 

En canto ao grupo “Kinga” de Mayotte, a palabra “Kinga” significa escudo, a súa ambición e o seu obxectivo é o de salvagardar e promover as tradicións maorís. O grupo darase a coñecer por primeira vez na metrópolis, algo que constitúe para eles un gran evento. Na súa cultura mesturanse influencias africanas, persas, árabes, indias ou malgaches. Os seus bailes evocan así mesmo tanto a cerimonia da circuncisión, como as vodas, os desenbruxos, que son unha especialidade da illa, os “desfiles militares”, os combates de homes no transcurso dos cales mostran a súa coraxe desafiando a un boi, ou os xogos da sedución.


Os bailaríns visten longas saias “de madras” (tecido de orixe india) recubertas dunha ampla camisa charramanqueiragarrada, o que constitúe un conxunto polo menos sorprendente. En canto ás mulleres, elas demostran un gusto indubidable, tanto coa selección de cores vivas como cos detalles da súa presentación. Os instrumentos musicais son de percusión e tambores. No cruzamento de rutas marítimas entre Asia e África, o océano Índico é unha encrucillada de civilizacións.


Ao encontro de ventos e navegantes chegou a Mayotte un pobo de ricas tradicións orais, onde se mesturan nun alegre “brouhaha” a lingua e as influencias vidas tanto das lonxanas orixes africanas e bantús como dos navegantes persas e “chiraziens”. O contacontos é a Mayotte o que o feiticeiro é a África, e contos e proverbios propagan a memoria maoría, aquelas de sultáns seguidos por “djinns” e piratas. Dentro desta illa de fortes arrecendosomas, continúan propagándose no xeneroso vento as pantasmas e os misterios das illas no vento.

GRUPO FOLKLORICO NACIONAL “SAYANI” (REP. DE TUVA)

“O espertar dos espiritos”

A súa capital é “Kysyl”. Sobre 170.500 km, vive unha poboación Tuva en gran maioría, coa que se mestura unha poboación de orixe rusa. Viven nunha rexión de Siberia non lonxe da frontera China ao sur, entre Bouriatie leste e Tatarstan norte. Nesta rexión  mestúranse a vexetación da taiga e da estepa. Se numerosas etnias siberianas están en vías de desaparición, esta dos tuvas ven a súa poboación incrementada, o que permite dicir que está máis integrada cás outras nesta zona.


A rexión de Tuva é un foco importante de chamanismo, así como a Mongola e a Bouriata, os seus veciños. Eles comparten as súas crenzas sobre o budismo tibetano. Ao pe das montañas sagradas, os chamáns comunícanse cos espíritos, dando caza ás influencias malvadas e coidando á xente que llelo pide. Na tradición animista eles serven de intermediarios entre o mundo dos vivos e o dos espíritos que habitan na natureza. Segundo o caso, afróntanos ou lles solicitan o seu apoio.


O chamanismo forma parte estreita da cultura dos tuvas. Ao son sordo do “khendir”, o gran tambor chamánico que retumba pola noite, responderá o estrondo das figuras de metal de renos e das aves enganchadas nos brazos. Soporte dos espíritos, os tambores axudarán o curandeiro no transcurso da súa viaxe imaxinaria.


A sorpresa virá das voces roncas e punzantes, que parecen escaparse do mundo dos espíritos. Ás veces, ao límite da imprecación, o canto farase máis e máis áspero, mentres que o ritmo se acelerará e a cara do oficiante cubrirase de suor. O tambor é o medio de camiñar polos tres mundos do universo chamánico: o visible, o celeste e aquel das divinidades infernais.


A música é raramente empregada só para o entretemento e case sempre ten implicacións rituais ou máxicas. As voces guturais dos cantantes e as cantantes sorprenderanlles. Utilizan unha técnica próxima ao “yodel”, marcada por sabios toques de glote. O “kyrimpa”, derivado do violín ruso, tamén resonará. Pero o instrumento máis apreciado é o “khomus” co que os virtuosos imitan o son do vento entre as árbores.

O grupo nacional “Sayani” da República de Tuva mistura os fundamentos da coreografía relixiosa cos movementos plásticos do folklore chamánico, e a solemnidade cautivadora da música coa escultura preciosa dos xestos. Os traxes tradicionais orixinais, as máscaras fantásticas e o lirismo lánguido das mozas impresionarán pola súa beleza, mentres que o ritmo violento dos corceis alimentaranse do seu brío.

ASOCIACIÓN DE COROS E DANZAS “FUENTE AGRIA” DE PUERTOLLANO (CIUDAD REAL)
A asociación de coros e danzas “Fuente Agria”, nace como as demais asociacións de ámbito folclórico, para preservar, difundir e investigar todo o relacionado co noso patrimonio etnolóxico e folclórico, tanto en costumes, tradicións, cantos, bailes, etc...

A asociación posúe unha escola de baile e música que ronda os 150 nenos/as, en dúas categorías, infantil e acceso. Realiza un programa especial e intensivo durante todo o ano en varios colexios de Puertollano.

O grupo de coros e danzas “Fuente Agria”,  fórmano 45 compoñentes e 300 socios e colaboradores; cabe destacar as comisións de traballo, investigación, vestiarios, ferias, colexios, escolas, etc...

É membro da Federación Rexional Castelá Manchega de Asociacións de Folclore e da Federación de Coros e Danzas de España FACYDE.

Realizou innumerables actuacións por toda a xeografía española e por Europa. Posúe primeiros, segundos e terceiros premios en maios e panxoliñas, así como un segundo premio en danza (estatal), un primeiro premio en danza no concurso de Liptal (Rep. Checa ano 2000), segundo premio Hacha de Plata no concurso de Zakopane (Polonia ano 2001), segundo premio ás voces Zakopane (Polonia ano 2001), e primeiro premio do público Zakopane (Polonia 2001).

Editou tres taballos discográficos co nome xenérico de “Cantos de mi tierra”. O primeiro e o terceiro adicados a cantos e bailes da súa terra e o segundo a panxoliñas manchegos.

É o organizador do Festival Rexional de Folklore, do premio “Chambra”, concurso e exposición de fotografía “Expo-Folk”, do concurso de escaparates “Motivos manchegos”, da Mostra Nacional de Vilancicos. Organiza as xornadas culturais “Fuente Agria”, charlas sobre folclore. Colabora co Concello na organización do Festival Nacional e Internacional “Ciudad de Puertollano”.

